
Pratahsmarana Shlokas

ப்ராத:ஸ்மரணஶ்லோகாநி

கராக்³ரே வஸதே லக்ஷ்மீ: கரமத்⁴யே ஸரஸ்வதீ ।
கரமூலே ப⁴வே கௌ³ரீ ப்ரபா⁴தே கரத³ர்ஶநம் ॥ 1॥
ஸமுத்³ரவஸநே தே³வி பர்வதஸ்தநமண்டி³தே ।
விஷ்ணுபத்நி நமஸ்துப்⁴யம் பாத³ஸ்பர்ஶம் க்ஷமஸ்வ மே ॥ 2॥
ப்³ரஹ்மா முராரிஸ்த்ரிபுராந்தகோ வா

பா⁴நுஶ்ஶஶீ பூ⁴மிஸுதோ பு³த⁴ஶ்ச ।
கு³ருஶ்ச ஶுக்ரஶ்ஶநிராஹுகேதவ:

குர்வந்து ஸர்வே மம ஸுப்ரபா⁴தம் ॥ 3॥
ஸநத்குமாரஸ்ஸநகஸ்ஸநந்த³ந:
ஸநாதநோऽப்யாஸுரிபிங்க³லௌ ச ।

ஸப்தஸ்வராஸ்ஸப்தரஸாதலாநி
குர்வந்து ஸர்வே மம ஸுப்ரபா⁴தம் ॥ 4॥

ஸப்தார்ணவாஸ்ஸப்தகுலாசலாஶ்ச
ஸப்தர்ஷயோ த்³வீபவநாநி ஸப்த ।

பூ⁴ராதி³க்ரு’த்வா பு⁴வநாநி ஸப்த
குர்வந்து ஸர்வே மம ஸுப்ரபா⁴தம் ॥ 5॥

ப்ரு’த்²வீ ஸக³ந்தா⁴ ஸரஸாஸ்ததா²ऽऽப:
ஸ்பர்ஶீ ச வாயுர்ஜ்வலந:ஸ தேஜா: ।

நப⁴ஸ்ஸஶப்³த³ம் மஹதா ஸஹைவ
குர்வந்து ஸர்வே மம ஸுப்ரபா⁴தம் ॥ 6॥

மஹேந்த்³ரோ மலயஸ்ஸஹ்யோ தே³வதாऽऽத்மா ஹிமாலய: ।
த்⁴யேயோ ரைவதகோ விந்த்⁴யோ கி³ரிஶ்சாராவலிஸ்ததா²॥ 7॥
க³ங்கா³ஸிந்து⁴ஶ்ச காவேரீ யமுநா ச ஸரஸ்வதீ ।
ரேவா மஹாநதீ³ கோ³தா³ ப்³ரஹ்மபுத்ரா புநாது மாம் ॥ 8॥

ப்ராத:ஸ்மரணஶ்லோகாநி

அயோத்⁴யா மது⁴ரா மாயா காஶீ காஞ்சீ அவந்திகா ।
புரீ த்³வாராவதீ சைவ ஸம்ஸ்ம்ரு’தா மோக்ஷதா³யிகா:॥ 9॥
ப்ரயாக³ம் பாடலீபுத்ரம் விஜயீநக³ரம் புரீம் ।
இந்த்³ரப்ரஸ்த²ம் க³யாம் சைவ ப்ரத்யூஷே ப்ரத்யஹம் ஸ்மரேத் ॥ 10॥
அருந்த⁴த்யநஸூயா ச ஸாவித்ரீ ஜாநகீ ஸதீ ।
தேஜஸ்விநீ ச பாஞ்சாலீ வந்த³நீயா நிரந்தரம் ॥ 11॥
லக்ஷ்மீரஹல்யா சந்நம்மா மீரா து³ர்கா³வதீ ததா² ।
கண்ணகீ³ ச மஹாஸாத்⁴வீ ஶாரதா³ ச நிவேதி³தா ॥ 12॥
வைந்யம் ப்ரு’து²ம் ஹைஹயமர்ஜுநம் ச ஶாகுந்தலேயம் ப⁴ரதம் நலம் ச ।
ராமம் ச வை ய:ஸ்மரதி ப்ரபா⁴தே தஸ்யார்த²லாபோ⁴ விஜயஶ்ச ஹஸ்தே ॥ 13॥
த³த்⁴யங் மநுர்ப்⁴ரு’கு³ரஸௌ ஹரிபூர்வசந்த்³ரோ

பீ⁴ஷ்மார்ஜுநத்⁴ருவவஸிஷ்ட²ஶுகாத³யஶ்ச ।
ப்ரஹ்லாத³நாரத³ப⁴கீ³ரத²விஶ்வகர்மா

வால்மீகயோऽத்ர சிரசிந்த்யஶுபா⁴பி⁴தா⁴நா:॥ 14॥
அஶ்வத்தா²மா ப³லிர்வ்யாஸோ ஹநுமாம்ஶ்ச விபீ⁴ஷண: ।
க்ரு’ப: பரஶுராமஶ்ச ஸப்தைதே சிரஜீவந:॥ 15॥
ஸப்தைதாந் ஸம்ஸ்மரேந்நித்யம் மார்கண்டே³யமதா²ஷ்டமம் ।
ஜீவேத்³வர்ஷஶதம் ஸாக்³ரமபம்ரு’த்யுவிவர்ஜித:॥ 16॥
புண்யஶ்லோகோ நலோ ராஜா புண்யஶ்லோகோ யுதி⁴ஷ்டி²ர: ।
புண்யஶ்லோகோ விதே³ஹஶ்ச புண்யஶ்லோகோ ஜநார்த³ந:॥ 17॥
பு³த்³தோ⁴ ஜிநேந்த்³ரோ கோ³ரக்ஷ: ஶங்கரஶ்ச பதஞ்ஜலி: ।
ராமாநுஜோऽத²சைதந்ய: கபீ³ரோ கு³ருநாநக:॥ 18॥
ஜ்ஞாநேஶ்வரஸ்துகாராம:ஸமரோ மத்⁴யவல்லப:⁴ ।
ஸரஸிஸ்துளஸீதா³ஸ: கம்ப:³ஸாது⁴குலோத்தமா:॥ 19॥
நாயநாராலவாராஶ்ச திருவல்லுவரஸ்ததா² ।
விதரந்து ஸதை³வேதே தை³வீம் மே கு³ணஸம்பத³ம் ॥ 20॥
அக³ஸ்த்ய: கம்பு³கௌண்டி³ந்யோ ராஜேந்த்³ரஶ்சோலபூ⁴ஷண: ।
ஸர்வே தி³க்³ஜயிந: க்²யாதா:ஶைலேந்த்³ரோ ப³ப்பராவல:॥ 21॥

சாணக்யஶ்சந்த்³ரகு³ப்தஶ்ச விக்ரமஶ்ஶாலிவாஹந: ।
அஶோக: புஷ்யமித்ரஶ்ச கா²ரவேல:ஸுநீதிமாந் ॥ 22॥
ஹூணஜேதா யஶோவர்ம:ஸமுத்³ரோ கு³ப்தவம்ஶஜ: ।
ஶ்ரீக்ரு’ஷ்ணதே³வராயஶ்ச ப்ரதா³தா ஹர்ஷவர்த⁴ந:॥ 23॥
ஸாது⁴ஶ்ஶங்கரதே³வஶ்ச ததா²ஸாயணமாத⁴வௌ ।
ப்ரதாபஶ்ஶிவராஜஶ்ச । கோ³விந்தோ³ ப³ஸவேஶ்வர: । 24॥
ராமக்ரு’ஷ்ணோ த³யாநந்தோ³ ரவீத்³ரோ ராமமோஹந: ।
ராமதீர்தோ²ऽரவிந்த³ஶ்ச விவேகாநந்த³ உத்³யஶா:॥ 25॥
திலகோ ரமணஶ்சைவ ஸுதீ⁴ர்நாராயணோ கு³ரு: ।
மஹாமநா மாலவீயோ மஹாத்மாகா³ந்தி⁴ரேவ ச ॥ 26॥
அநுக்தா யே ப⁴க்தா ஹரிசரணஸம்ஸக்தஹ்ரு’த³யா

அவிஜ்ஞாதா வீரா அதி⁴ஸமரமுத்³த்⁴வஸ்தரிபவ: ।
மஹாத்மாநஸ்ஸந்தோ ப⁴ரதபு⁴வி யே ஸந்தி ச பரே

நமஸ்தேப்⁴யோ பூ⁴யாது³ஷஸி ஸகலேப்⁴ய: ப்ரதிதி³நம் ॥ 27॥
ரத்நாகராதௌ⁴தபதா³ம் ஹிமாலயகிரீடிநீம் ।
ப்³ரஹ்மராஜர்ஷிரத்நாட்⁴யாம் வந்தே³ பா⁴ரதமாதரம் ॥ 28॥
ப்ராத:ஸ்மரணமேதத்³யோ விதி³த்வாऽऽத³ரத: படே²த் ।
ஸ ஸம்யக்³த⁴ர்மநிஷ்ட:²ஸ்யாத்ஸம்ஸ்ம்ரு’தாக²ண்ட³பா⁴ரத:॥ 29॥
இதி ப்ராத:ஸ்மரணஶ்லோகாநி ஸமாப்தா ।

